
					ఈ పుట అచ్చుదిద్దబడ్డది




	క.	
అక్కడ దెచ్చినగిరిఁ దా

నక్కడనే యాంజనేయహరి దించి ధృతిన్

జక్కఁగ దిరిగి నరేశిత

చక్కఁగ నిలచె త్రిదశగణన సంధిల్లంగన్.

	వ.	
అయ్యెడ నింద్రదశఁదరణి కానఁగనైనఁ జారణశ్రేణిచే దాశరథి యతని

దాయి హరికర్తల్ దేరినజడ లాలించి శక్రజిత్ఖచరారిని నిందించి లంకా

నేత యాగ్రహించి.

	ఆ.	
కలశకర్ణతనయ ఖరనందనాదిని

శాటరాజి నాదశాస్యదితిజ

కర్త యాజి సేయఁగా నంచినంతనె

దాశరథి యరీంద్రతతి హరించె.

	క.	
తనసేనలెల్ల దశరథ

తనయాగ్రణిచేతఁ దెగిన దానికి గిరిశా

సనజిత్ఖగారి యాగ్రహ

జనితానలరటితహృదయజలజస్థలియై.

	ఉ.	
ఆనినకాకచే క్షితిధరాహితధిక్ఖచరారికర్త తాఁ

గాననధాత్రి కేఁగి యరిగంజనయజ్ఞరతి న్నటించ లం

కానరనేతదాయి యది గాంచి ధరాంతకరాజహేళికిన్

గానఁగఁ జేయఁజాల నతికాయనిశాచరహంత నంచినన్.

	క.	
అనిచిన యారాచనెలల్

గని హయరథశక్తిచేత గగనస్థలి క

ల్లన నెగసి యంచితాగ్రహ

జనితానలకీల లెసఁగ సాహసదృష్టిన్.

	చ.	
కలితనయాతిశాలి యతికాయనిశానరహంత చక్కఁగా

నలరిన యాంజనేయహరి యంనధరాస్థలి నింగి నంటఁగా

నిలిచి కరాళశస్త్రికల నేయ నగాహితజిత్ఖగారి రె

క్కలెడలినట్టియద్రియన గ్రచ్చఱఁ ద్రెళ్లె దిశల్ చలించఁగన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 9 ఫిబ్రవరి 2023న 23:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

